Егъэджак1уэми еджак1уэми зрагъэгъуэта ехъул1эныгъэхэр гъащ1эм лъэныкъуэ куэдк1э къыщыхьащ. Апхуэдэщ гъэ къэс ек1уэк1 олимпиадэхэр. Гъэ еджэгъуэ к1уам ехъул1эныгъэф1 зи1ахэм ящыщщ ди еджак1уэхэу: Шэрий Фат1имэ (районым I увып1эр, республикэм 1 увып1эр къыщихьащ Егъэджак1уэр Фиапщэ М. А.) , Хъущт Салим  (районым I увып1эр, республикэм 2 увып1эр къыщихьащ; егъэджак1уэр Фиапщэ М. А.), Гъук1эжь Къантемыр  районым-2 увып1эр, республикэм 3увып1эр къыщихьащ егъэджак1уэр Фиапщэ М. А.),  Къэндрокъуэ Лаурэ районым 3 увып1э къыщихьащ ).

Дауик1, а ехъул1эныгъэхзэр езыр-езыру къак1уэркъым, ат1э системнэу ди  сабийм дызэрадэлажьэм  и 1эужьщ. А лэжьыгъэр 1ыхьэ зыбжанэу зэхэлъщ:
1) Сабийр олимпиадэм хуэгъэхьэзырыныр пасэу щ1ыдодзэ. Пэщ1эдзэ классхэм щыщ1эдзауэ къыхэжанык1а ц1ык1ухэм  къэхутэныгъэ лъэжьыгъэхэр ядыдогъэк1уэк1 , нэхъ кууэ дадолажьэ, къыдэк1уэтеймэ, зэпеуэм зэрыхэтынур ф1эщ ящытщ1ауэ.
2) Зи къэухь нэхъ лъагэ сабийхэм урокым и к1уэц1к1э лэжьыгъэ гъэгугъуа еттым имызакъуэу, классщ1ыб лэжьыгъэхэмк1и дэ1эпыкъуэгъу дощ1, КВН-хэр, викторинэхэр, турнирхэр щыдгъэхьэзырк1э материалхэр зэрызэхуедгъэхьэсыным иужь дитщ, къэхутэныгъэ лэжэьыгъэм, кружокхэм, секцэхэм я лэжьыгъэм хыдошэ. А псоми, дауи сабийр бзэм дрегъэхьэх.
3) Егъэджак1уэ куэдым олимпиадэхэм хуагъэхьэзырыр нэхъыф1у еджэ сабийхэрщ. Ар щыуагъэшхуэщ, сыту жып1эмэ, предметит1- щы зэхуэдэу ф1ыуэ джыныр сабийм дежк1э хьэлъэщ.
4) Гъэ еджэгъуэр щ1идзэжа нэужь, зэпеуэм хэтыну сабийхэм зыдмы1эжьэу ядэлэжьэн щ1ыдодзэж. Ахэр тхьэмахуэм 2-3  къедгъэблагъэурэ дадолажьэ, гъэмахуэм я1а унэ лэжьыгъэхэр къазэрехъул1ари къыдопщытэж. Мыгувэуи школ-к1уэц1 олимпиадэхэр идогъэк1уэк1. Абы къызэщ1еубыдэ класс псори. Иужьк1э тек1уахэм щхьэхуэу дэлэжьэн щ1ыдодзэ.
5) Сабийм дащыдэлажьэми, а къэпщытэжа темэхэр урокхэми ягу къызэрагъэк1ыжын лэжьыгъэк1э щ1ыдогъэубыдэ.

Ехъул1эныгъэ къэзышэщ, еджак1уэхэм и зэф1эк1ым зезыгъэужьщ ди егъэджак1уэхэм дэтхэнэ зы урокри егупсысауэ, зэманым къишэ зэхъуэк1ыныгъэхэр къагъэсэбэпу, методикэ и лъэныкъуэк1э гъэщ1эгъуэну, джэгук1э куэд щызэхуэхьэсауэ щытащ урок-саугъэтыр, «Форт-боярд» зыф1эща джэгук1эр этап зыбжанэу гуэшат. Этап къэс гугъуехьхэм сабийхэр жыджэру ф1эк1т, 1унк1ыбзэ1ухри къахьт.  Мы урокым къэзгъэсэбэпа 1эмал гъэщ1эгъуэнхэм щыщщ кластерк1э зэджэ 1эмалыр, инертыр. Гъэщ1ээгъуэну ик1и гупсысэ куук1э гъэнщ1ауэ щытщ си урокхэр. Си дерсхэмк1э сабийр  хузошэ критическэ  гупсысэк1эм, ябзэм, я зэхэщ1ык1ым зрегъэужь.

Ауэ сыт хуэдизу гъэщ1эгъуэну урокхэр мыухуами, дэпхуэдизк1э егъэджак1уэм сабийхэр дригъэхьэхыну иужь имытми, социальнэ псэук1э зы1умыбзым сабийм еджэныгъэм хуи1э щытык1э егъэлъахъшэ. Абы къешэ мы къалэнхэр:
1) Методикэ и лъэныкъуэк1э 1эмалыщ1эхэр къэгъуэтын хуейщ.
2) Щ1эныгъэ куу сабийхэм етын, щ1эныгъэ езыр-езыру зэрызрагъэгъуэтыным хуэгъэсэн.
3) Творческэу зегъэужьын, гъащ1эм техникэ и лъэныкъуэк1э щ1эуэ къыхыхьэр къигъэсэбэпын .
4) КЪэхутэныгъэ иригъэк1уэк1ыфу, гуп хэту лэжьэфу егъэсэн.
5) Нэгъуэщ1 лъэпкъ культурэр яджу , абы пщ1э хуащ1у гъэсэн.
6) Зрагъэгъуэта щ1эныгъэр гъащ1эм ирапхыфу, къыщагъэсэбэпыфу егъэсэн.

А мурад псори   зылъэк1ыну къалъытэр проектнэ методк1э зэджэ 1эмалырщ.

Мы методыр Америкэм 20 гъэхэм къыщыунэхуащ, ик1и абы и еджап1эхэм зыужьыныгъэ щигъуэтащ , иужьк1э А.С. Макаренко сымэ къагъэсэбэпу щытащ.
«Метод проекта» жи1эм зыгуэр зэращ1ынур щызэпкърыха план, лэжьыгъэ гуэр зэрырагъэк1уэк1 1эмал жи1эу арщ. Ар план ягъэувк1эрэ, практическэу къапэув къалэнхэр ягъэзащ1эк1эрэ  щ1эныгъэ зэрызэрагъэгъуэт щ1вк1эщ. Проектнэ методыр  интегрированнэщ. Абы метод зыбжанэ къызэщ1еубыдэ: исследовательскэ, проблемнэ, метод погружения, деловой, ролевой джэгук1эхэр.

Мы методым ф1агъ зыбжанэ хэлъщ:

1) Еджак1уэхэм мурад пыухык1а я1эу, жыджэру лэжьыгъэм хэтщ.

2) щ1эныгъэ зрагъэгъуэтар гъащ1эм къыщагъэсэбэп, езыр-езырузыхуэныкъуэ щ1эныгъэр зэрызрагъэгъуэтыным сабийр хуреджэ.

3) Проблеммэ зэхагъэк1ын хуейр гъащ1эм къигъэувхэм    щыщщ.
4) Егъэджак1уэр ущияк1уэу , гъуэгугъэлъагъуэу арщ, армыхъумэ щ1эныгъэр я пащхьэ хьэзыру кърилъхьэркъым.
5) Езыр-езыру зэлэжьхэм тепсэлъыхьк1эрэ, абы теухуа гупсысэхэр адэ-анэм, егъэджак1уэм, ныбжьэгъухэм я пащхьэ ирилъхьэк1эрэ, сабийм и бзэм, нупсысэк1эм зеужь. Абы къыхэк1ыу метод проектым и мурадыр- ар еджак1уэхэр проблеммэ гуэрым дегъэхьэхыныр, абы и жэуапыр къалъыхъуэк1эрэ щ1эныгъэ зрагъэгъуэтыфу егъэсэнырщ. Эпиграфу а методым (1эмалым) хуэбгъэув хъунущ мы псалъэхэр: « Сэ зэзгъащ1э псори щ1ызэзгъащ1эр сощ1э, ахэр къызэрызгъэсэбэпынуми сыщыгъуазэщ».

Проектыр гъэзэщ1а хъунк1эри хъунущ махуэ зыбжанэм, илъэсым нэси ихьыфынущ; монопроектрэ межпроектнэу щытыфынущ (адыгэбзэм и закъуэ къызэщ1иубыдэу , е предмет зыбжанэмк1э я1э щ1эныгъэхэр къыщигъэсэбэпу ). Ц1ыху бжыгъэк1э къызэщ1иубыдэфынущ: зы, т1у, гуп зыт1ущ, зыщыпл1.

Проектыр этап зыбжанэу зэхэлъщ:
1.Еджак1уэхэм сабийм я пащхьэ кърелъхьэ темэр е разделыр (1ыхьэр)ю Абы хуэдгъэфэщауэ план зэхелъхьэ. Еджак1уэхэр топсэлъыхь, щхьэж и гупсысэр къе1уатэ . я пащхьэ илъ къэлэнхэмрэ зэрагъэзэщ1эну 1эмалхэмрэ (щ1ык1эхэмрэ) яубзыху , гуп-гупу загуэш, гуп къэси ягъэзэщ1эну лэжьыгъэр ягъэтэмэм, зыхуэныкъуэ щ1эныгъэр къыщагъэгъуэтыныр, лэжьыгъэ къапэщылъым  гъащ1эм щи1э мыхьэнэр гуры1уэгъуэ ящ1.
2.Еджак1уэ гупхэм план (щхьэж илэжьынум теухуауэ) зэхалъхьэ, зыхуеину материалхэр къагъуэт , я лэжьыгъэм игъуэтыну теплъэр къыхах (научнэ отчет, доклад, модель, карта, дневник, таблицэ). Егъэджак1уэм мы этапым сабийхэр еущий,зи щ1эныгъэ нэхъ лъахъшэхэри лэжьыгъэм хешэ. Егъэджак1уэм дэ1эпы зи щ1эныгъэ нэхъ куу еджак1уэхэм щыщ. Зыплъыхьак1уэ йожьэ. (Мы  этапыр зэманк1э нэхъ к1ыхьщ).
3.Мы этапым деж ирагъэк1уэк1а лэжьыгъэр самоанализ ящ1ыж, гуп псом илэжьам дэтхэнэ зыми щыгъуазэ зещ1, дэтхэнэ зыми илэжьар зыхуэдизым йогупсыс.
4.Проектыр адрей гупхэм я пащхьэ къралъхьэ. (Ст1ол хъурей, пресс-конфиренцэ, общественнэ экспертизэ щ1ык1эу ек1уэк1ыфынущ.)
5.Проектнэ методыр къэзыгъэсэбэпхэм щыщщ Фиапщэ М. А., Едгъул Дж., Сэхъу Ф. А. сымэ. Апхуэдэщ Фиапщэ М. А. иригъэк1уэк1а « Тхыдэм зи ц1эр къыхэнахэр» урок-фэеплъыр, «Си лъахэ- си удз дахэ», «Гупсысэр къэзы1уатэ сочиненэм зэрыхуагъэхьэзырыр» зыф1ащахэр.
6. Урок- фэеплъыр хэзышэ псалъэхэмк1э къыщ1едзэри сабийхэр  дрегъэхьэх яубзыху. Гуп-гупу загуэш: гуп къэс къалэн щхьэхуэ я1эщ. Хэт макъамэхэр къагъуэт, хэт литературэм йолэжь, хэти тхыдэр къегъэсэбэп . Нэгъуэщ1хэр къэхутэныгъэ лэжьыгъэм дехьэх, музейхэм мак1уэ. Лэжьыгъэм хэша мэъу адэ-анэхэри, нэхъыжьы1уэхэри. Урокым ехьэл1а лэжьыгъэ псори щек1уэк1ыр урок нэужьырщ. Гуп къэс зэхахьэсахэр анализ ящ1ыж, мыхъуахэр зрагъэзэхуэж. Иужьк1э урокым щхьэж и проетыр, абы теухуауэ илэжьахэр утыку къралъхьэ. Урокыр ст1ол хъурейуэ йок1уэк1.
7.Гъэщ1эгъуэнт «Гупсысэр къэзы1уатэ сочиненэм зэрыхуэхьэзырыр» урокыр, сабийхэм кууэ къагъэсэбэпащ компьютерыр, нэгъуэщ1 ТСО-хэр. Ахэм елэжьа псори экспертнэ гупым къепщытэ, щхьэж хуэфащэ оценкэри еубзыху.
8.Проектнэ методыр дэтхэнэ зы темэми епхьэл1э хъунущ, ауэ нэхъ тыншу ар  къыщыбогъэсэбэпыф тхак1уэхэм я гъащ1эм и теплъэм теухуа тхыгъэхэр щыбджк1э. Граматикэм епхьэл1эмэ а методымк1э бджы хъунущ темэ хэхари раздел псори.
